
XIZMAT KO‘RSATISH SOHASIDA O‘ZINI-O‘ZI 
BAND QILISH ORQALI KAMBAG‘ALLIKNI 

PASAYTIRISH MASALALARI
Azimova Hulkar Egamberdiyevna

Qarshi davlat texnika universiteti
Dotsent v.b.

ORCID: 0009-0007-4468-6533
azimovakhulkar@gmail.com 

Annotatsiya. Mazkur maqolada xizmat ko‘rsatish sohasida o‘zini-o‘zi bandlik orqali kambag‘allik darajasini pasaytirish 
mexanizmlari, uning maqsadi va vazifalari, ijobiy ahamiyati natijasida kambag‘allikni pasaytirish masalalari ijobiy hal 
etilayotganligi bayon etilgan. Xizmat sohasida o‘zini-o‘zi bandlik imkoniyatlarini rivojlantirish mamlakatda kambag‘allikni 
tizimli ravishda kamaytirishning eng maqbul yo‘llaridan biri sifatida e’tibor qaratilayotganligi aynan ushbu yo‘nalishdagi 
iqtisodiy mexanizmlar, natijalar va istiqbollar ilmiy asosda yoritilgan. Shuningdek, O‘zbekistonda ham ijtimoiy himoya va 
kambag‘allikni qisqartirish dasturlari amalga oshirilishi natijasida xizmatlar sektori rivojlanayotganligi hamda yalpi ichki 
mahsulot hajmining o‘sishi hududlаrdа tаdbirkоrlikni rivоjlаntirish, yаngi ish o‘rinlаri оchish, аhоli dаrоmаdini ko‘pаytirish 
orqali ularning turmush sifati yaxshilanishi natijasida aholi farovonligini oshirish jarayonlari bo‘yicha statistik ma’lumotlarda 
tahlil qilingan. Xizmat ko‘rsatish sohasida o‘zini-o‘zi band qilish orqali kambag‘allikni pasaytirish masalalarini yanada 
takomillashtirish bo‘yicha xulosa va takliflar keltirilgan.

Kalit soʻzlar: xizmat ko‘rsatish sohasi, o‘zini-o‘zi band qilish, kambag‘allikni qisqartirish, mintaqa, aholi farovonligi, ijtimoiy 
yordam, daromad, ishsizlik, kambag‘allik dinamikasi, soliq tizimi, iqtisodiy faollik, yakka tartibdagi tadbirkor, siyosiy omillar.

Abstract. This article discusses the mechanisms of poverty reduction through self-employment in the service sector, as 
well as its objectives, functions, and positive impacts that contribute to effectively addressing poverty-related issues. 
The development of self-employment opportunities in the service sector is considered one of the most effective ways to 
systematically reduce poverty in the country. The study scientifically highlights the economic mechanisms, outcomes, 
and prospects in this direction. Furthermore, as a result of the implementation of social protection and poverty reduction 
programs in Uzbekistan, the service sector has been expanding, contributing to the growth of gross domestic product 
(GDP). The analysis of statistical data demonstrates that entrepreneurship development, the creation of new jobs, and 
the increase in household income are leading to improved living standards and enhanced public welfare. The article 
also provides conclusions and recommendations for further improving the process of poverty reduction through self-
employment in the service sector.

Key words: service sector, self-employment, poverty reduction, region, public welfare, social assistance, income, 
unemployment, poverty dynamics, tax system, economic activity, individual entrepreneurship, political factors.

Аннотация. В статье описываются механизмы сокращения бедности посредством самозанятости в сфере 
услуг, ее цели и задачи, а также говорится о положительном влиянии, которое оказывает позитивное решение 
вопросам сокращения бедности. Развитие возможностей самозанятости в сфере услуг признается одним 
из наиболее перспективных путей системного сокращения бедности в стране, а экономические механизмы, 
результаты и перспективы в этой области научно исследуются. Также в Узбекистане в результате реализации 
программ социальной защиты и сокращения бедности, развития сферы услуг и роста валового внутреннего 
продукта, анализируются в статистических данных процессы повышения благосостояния населения в результате 
развития предпринимательства в регионах, создания новых рабочих мест, улучшения качества жизни населения 
за счет увеличения их доходов. Даны выводы и предложения по дальнейшему улучшению сокращения бедности 
посредством самозанятости в сфере услуг.

Ключевые слова: отрасль сферы услуг, самозанятость, сокращение бедности, регион, общественное 
благосостояние, социальная помощь, прибыль, безработица, динамика бедности, налоговая система, 
экономическая активность, индивидуальный предприниматель, политические факторы.

K I R I S H
Bugungi kunda aholi bandligini taʼminlash dasturlarini shakllantirish, boʻsh ish oʻrinlari hisobini yuritish, 

ishsizlarni ishga joylashtirishda hududlar, tarmoq va sohalar kesimida aholi bandligini taʼminlash dasturini ishlab 
chiqish va uning amalga oshirilishini muvofiqlashtirish, mavjud boʻsh ish oʻrinlari hisobini yuritish va monitoring 
qilish, ishsiz fuqarolarni ishga joylashtirishni tashkil etish va ish beruvchilar bilan bogʻlash ustuvor masalalardan 
hisoblanadi. Kambag‘allik-dunyoning ko‘plab davlatlari duch kelayotgan muammo bo‘lib, u iqtisodiy, ijtimoiy 
va siyosiy omillar bilan chambarchas bog‘liq. Xizmat ko‘rsatish sohasida o‘zini-o‘zi band qilish ko‘pchilik kam 
daromadli aholi uchun asosiy yashash manbai bo‘lishi mumkin [9]. Ayniqsa rivojlanayotgan mamlakatlarda ish 
bilan ta’minlanish imkoniyati cheklangan bo‘lgani uchun, aholining katta qismi o‘z imkoniyatlariga tayangan 
holda kichik xizmatlar ko‘rsatadi. So‘nggi yillarda dunyo miqyosida kambag‘allikni kamaytirish masalasi global 
iqtisodiy va ijtimoiy siyosatning ustuvor yo‘nalishiga aylandi. Kambag‘allikning mavjudligi nafaqat ijtimoiy 
tengsizlikni kuchaytiradi, balki iqtisodiy barqarorlik va inson salohiyatining rivojlanishiga ham to‘sqinlik qiladi. 
Rivojlanayotgan mamlakatlarda kambag‘allikni qisqartirishning eng muhim omillaridan biri bu-xizmat ko‘rsatish 
sohasida o‘zini-o‘zi band qilishdir. Hududlarda kambagʻallikni qisqartirish va aholi turmush farovonligini oshirish 
borasida amalga oshirilayotgan ishlarning mazmun-mohiyati va ahamiyatini keng tushuntirishga qaratilgan 
targʻibot tadbirlarini oʻtkazish, kambagʻallikni qisqartirish va aholi turmush farovonligini oshirish borasidagi ishlar 
samaradorligi ustidan nazoratni amalga oshirish o‘zining dolzarbligini belgilaydi [4]. Oʻzini oʻzi band qilgan 
shaxslar-mehnat daromadi olishga yoʻnaltirilgan, jismoniy va yuridik shaxslarga xizmatlar koʻrsatish, ishlarni 
bajarish boʻyicha shaxsiy mehnati bilan ishtirok etishga asoslangan faoliyatni mustaqil amalga oshiradigan, 
yakka tartibdagi tadbirkorlar sifatida roʻyxatga olinmagan, mehnat staji hisobga olinishi va ragʻbatlantiruvchi 
imtiyozlardan foydalanish huquqi bilan davlat soliq xizmati organlarida roʻyxatdan oʻtkazilgan jismoniy 
shaxslardir. Jahon tajribasiga ko‘ra, xizmatlar sektori rivojlanayotgan mamlakatlarda yalpi ichki mahsulotning 
45-60 foizini tashkil etadi va band aholining yarmidan ortig‘ini ish bilan ta’minlaydi. O‘zbekistonda esa 2024-
yil ma’lumotlariga ko‘ra, xizmat ko‘rsatish sohasining YAIMdagi ulushi 47, 8 foizni tashkil etgan bo‘lib, bu 
iqtisodiyotning eng yirik tarmog‘i hisoblanadi. O‘zbekiston hukumati kambag‘allikni kamaytirish maqsadida 
“Har bir oila-tadbirkor”, “Temir daftar” va “Hokim yordamchisi” kabi tashabbuslarni amalga oshirmoqda. Ushbu 
dasturlar orqali 2022-2024-yillar oralig‘ida 460 mingdan ortiq yangi ish o‘rinlari yaratilgan va kambag‘allik 
darajasi 2020-yildagi 23 foizdan 2024-yilda 11 foizga tushgan [3]. Shunday qilib, xizmat sohasida o‘zini-o‘zi 
bandlik imkoniyatlarini rivojlantirish mamlakatda kambag‘allikni tizimli ravishda kamaytirishning eng real 
yo‘llaridan biri sifatida qaralmoqda. Ushbu maqolada aynan shu yo‘nalishdagi iqtisodiy mexanizmlar, natijalar 
va istiqbollar ilmiy asosda tahlil qilinadi.

M A V Z U G A  O I D  A D А B I Y О T L А R  S H A R H I
O‘zbekistonda kambag‘allikni aniqlash mezonlari va ular bilan bog‘liq omillar bo‘yicha bir qator tadqiqotlar 

mavjud. Masalan, T.M.Axmedov va R.R.Xasanovlar tadqiqotida mamlakatga xos kambag‘allik mezonlari, uning 
sababnomalari va iqtisodiy omillari aniqlangan. Shu asosda, xizmat sohasida o‘zini-o‘zi bandlik O‘zbekistonda 
ham kambag‘allikni kamaytirish strategiyasining bir qismi bo‘lishi mumkin, lekin bu yo‘lning samaradorligi va 
cheklovlari hali keng o‘rganilmagan. Xalqaro miqyosda o‘zini-o‘zi bandlikning kambag‘allikni kamaytirishdagi 
o‘rni bo‘yicha bir qancha fundamental tadqiqotlar mavjud. Masalan, Fields (2020) o‘z tadqiqotida rivojlanayotgan 
davlatlarda o‘zini-o‘zi bandlik aholi uchun “zarurat asosidagi tadbirkorlik” shaklida rivojlanayotganini ta’kidlaydi. 
Bunda odamlar bandlikni tanlashdan ko‘ra, majburiyat sifatida ish boshlaydilar, chunki rasmiy sektorda ish 
topish imkoniyati cheklangan bo‘ladi. Bundan tashqari, Adjei-Mantey va Kunawotor (2024) Gana misolida 
o‘zini-o‘zi bandlikning kambag‘allikka ta’sirini empirik o‘rgangan. Ularning natijalariga ko‘ra, xizmat ko‘rsatish 
tarmoqlarida o‘zini-o‘zi bandlik daromadni 25-30 foizga oshirgan, ammo bu natija faqat kredit, ta’lim va bozor 
kirish imkoniyatlari mavjud bo‘lganda kuzatilgan. O‘zbek olimlari ham bu yo‘nalishda qimmatli ishlarni amalga 
oshirganlar. T.M.Axmedov mamlakatda kambag‘allik darajasining pasayishida kichik tadbirkorlik va xizmat 
sohasining ulushi oshayotganini ko‘rsatgan. R.R. Xasanov esa ijtimoiy xizmatlar sektorida o‘zini-o‘zi bandlikning 
barqaror iqtisodiy rivojlanishdagi ahamiyatini iqtisodiy model asosida tahlil qilgan.

T А D Q I Q О T  M E T О D О L О G I Y А S I
Tаdqiqоt ishidа xizmat ko‘rsatish sohasida o‘zini-o‘zi band qilish orqali kambag‘allikni pasaytirish 

masalalarining аhаmiyаtini оchib berish jаrаyоnidа induktiv vа deduktiv, mаntiqiy tаhlil, qiyоsiy tаhlil, 
tizimlаshtirish usullаridаn fоydаlаnildi. 

T A H L I L  V A  N A T I J A L A R
Tadqiqotlardan olingan manbalarga ko‘ra, o‘zini-o‘zi bandlik kam daromad guruhlar uchun “zarurat bandligi” 

sifatida ko‘p uchraydi, ya’ni bu yo‘l tanlovdan emas, balki mehnat bozorida ish topolmaslikdan kelib chiqadi. 
Tahlillar shuni ko‘rsatadiki, o‘zini-o‘zi bandlikka ega bo‘lgan shaxslar ko‘pincha past daromadli holatda bo‘ladilar 
va jamiyatdagi ijtimoiy himoya vositalari bo‘lmasa, kambag‘allik xavfi saqlanib qoladi. Shuningdek, xizmat 
tarmoqlari ichida nohush xizmatlar va kichik xizmatlar ko‘proq bo‘ladi. Agar shunday xizmatlar bo‘yicha qo‘llab-
quvvatlash bo‘lmasa, daromad o‘sishi cheklangan bo‘ladi. Soʻnggi yillarda mamlakatimizda kambagʻallikni 
qisqartirish, ehtiyojmand aholiga manzilli ijtimoiy yordam koʻrsatilishini kengaytirish, aholi daromadlarini oshirish 
borasida keng koʻlamli ishlar amalga oshirildi.

Quyidagi jadval ma’lumotlariga ko‘ra,amalga oshirib kelinayotgan izchil chora-tadbirlar natijasida 
2023-2025-yillarda o‘zini-o‘zi band qilgan sonining oshishi natijasida kambag‘allik darajasi birmuncha 
kamayganligi kuzatilgan.

1-jadval. 2023-2025 yillarda o‘zini-o‘zi band qilinishi haqida ma’lumot [5]

Yil Kambag‘allik 
darajasi

O‘zini-o‘zi band 
qilganlar soni foizi Izohlar

2023 11 % — 2023-yil oxiri uchun rasmiy kambag‘allik darajasi ~ 11 % ga 
yaqin ekanligi e’lon qilingan. 

2024 8.9 % 4.3 million
(1 dekabr holatiga)

2024 yil oxirida kambag‘allik darajasi pastladi; o‘zini-o‘zi band 
qilganlar soni esa 4.3 mln kishidan oshgani bildirildi.

2025 — 4.78 million
(1 mart holatiga)

2025 yil bahori holatiga o‘zini-o‘zi band qilganlar soni taxminan 
4.78 mln kishida ekanligi bildirildi; kambag‘allik darajasi rasmiy 
raqamlar hali keng e’lon qilinmagan.

Vaholanki, kambagʻallik darajasi 2019-yildagi 23 foizdan 2023-yilda 11 foizga qisqartirilishiga erishildi. 
2025-yil yakunida kambagʻallikni 6 foizga qisqartirish koʻzda tutilmoqda. O‘zbekistonda ham ijtimoiy himoya 
va kambag‘allikni qisqartirish dasturlari amalga oshirilmoqda. Masalan, “Hokim yordamchisi” instituti orqali 
mahallalarda mikroloyihalar tashkil etilib, kamdaromadli oilalarning bandligi ta’minlanmoqda. Birgina 2022-
yilni tahlil qilganimizda, ushbu yilda mamlakatda kambag‘allik darajasi sezilarli darajada kamaygani ma’lum 
qilingan. Rasmiy manbalarga ko‘ra, 2022-yilda O‘zbekiston bo‘yicha 4, 8 mln kishi doimiy va mavsumiy 
ish bilan ta’minlangan hamda mikroloyihalar orqali 464 mingta ish o‘rni yaratilgan. Shuningdek, 2022-yilda 
mamlakat bo‘yicha kambag‘allik darajasi 14 % bo‘lgan bo‘lsa, keyingi yillarda bu ko‘rsatkich 11 % ga tushirilgani 
maqsadga muvofiq hisoblanadi. Shuning uchun xizmat sohasida o‘zini-o‘zi band qilish imkoniyatlari va ular 
orqali kambag‘allikni qisqartirish istiqbollari ilmiy jihatdan katta ahamiyatga ega. O‘zbekiston tajribasida ijtimoiy 
himoyaning faol rol o‘ynashi ko‘zga tashlanadi: 2022-yilda mahallalar darajasida 210 mingta mikroloyihalar 
tashkil etilib, ulardan 134, 7 mingtasi amalga oshirilgan va 464 ming ish o‘rni yaratilgani ijobiy ahamiyat kasb 
etadi. Bu mikroloyihalar ko‘pincha xizmat ko‘rsatish va kichik savdo yo‘nalishlarida bo‘lishi mumkin.Bunga misol 
tariqasida oddiy qo‘l mehnati xizmatlari, hunarmandchilik, maishiy xizmatlar kabilarni kiritish mumkin. Shu bilan 
birga, O‘zbekistonda 2020-yildan 2025-yilga qadar rasmiy manbalarga ko‘ra, kambag‘allik darajasi 23 % dan 
11 % ga pasayilganligi kuzatilgan [5]. Lekin, bu pasayishning qaysi qismi aynan xizmat sohasidagi o‘zini-o‘zi 
bandlik omili bilan bog‘liqligi yetarlicha tahlil qilinmagan. 

Mikrokreditbank orqali kichik xizmat ko‘rsatish bizneslarini qo‘llab-quvvatlash, ta’lim va trening dasturlarini 
xizmat sohasiga moslashtirishda biznes boshqaruvi, marketing, raqamli savodxonlik dasturlariga ustuvorlik 
berish, raqamli platformalar orqali xizmatlarni bozorga chiqarishni osonlashtirish, soliq va litsenziyalash 
sistemalarini soddalashtirish, kichik biznes uchun imtiyozlar joriy etish, ijtimoiy himoya bilan integratsiya: 
kambag‘al shaxslar o‘z xizmat faoliyatini boshlaganda ijtimoiy himoya dasturlariga yo‘llanma berish o‘zining 
muhimligini ifodalaydi. 

X U L O S A  V A  T A K L I F L A R
Yuqorida keltirilgan ma’lumotlarga asoslangan holda xulosa qilib aytganda, o‘zini o‘zi band qilish nafaqat 

bandlikni ta’minlaydi, balki kambag‘allikni kamaytirish va iqtisodiy barqarorlikni mustahkamlashning strategik 
yo‘nalishidir. Oʻzini oʻzi band qilgan shaxslar sonining ortishi O‘zbekiston iqtisodiyotining barqaror rivojlanishini 
va aholi farovonligini oshirishga qaratilgan muhim omil hisoblanadi. Kelajakda bu tendensiyaning davom etishi 
uchun hukumat va jamoatchilik tomonidan qo‘llab-quvvatlovchi chora-tadbirlar amalga oshirilishini yanada 
kengaytirish maqsadga muvofiq hisoblanadi. Bu esa nafaqat yangi ish o‘rinlarini yaratadi, balki mamlakat 
iqtisodiyotining diversifikatsiyasini ham ta’minlaydi.

